
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ 
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
Անհրաժեշտությունը
Նախագծի ընդունումը պայմանավորված է Հայաստանի տարածքային զարգացման հիմնադրամի կողմից իրականացվող «31015 - Ջրամատակարարման և ջրահեռացման համակարգերի հիմնանորոգում որոշ բնակավայրերում» և ՀՀ տարածքային կառավարման և ենթակառուցվածքների նախարարության կողմից իրականացվող մի շարք այլ միջոցառումների շարունակականության ապահովման, երկու նոր «1019 - Սոցիալական ներդրումների և տեղական զարգացման ծրագրի» «12007 - Համայնքների պոլիկլինիկաների տեխնիկական վերազինում» և «1072 - Ջրամատակարարման և ջրահեռացման բարելավում ծրագրի» «12004 - «Մաքրման կայանների պահպանություն» միջոցառումների իրականացման անհրաժեշտությամբ, ինչպես նաև ՀՀ վարչապետի Հայաստանի տարբեր մարզեր կատարած այցերի ընթացքում բարձրացված խնդիրների լուծման անհրաժեշտությամբ։

2. Ընթացիկ իրավիճակը և խնդիրները` 
2.1. «1004 Ոռոգման համակարգերի առողջացում» ծրագրի շրջանակներում նախատեսվում է՝
	
	1004-11005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի խորհրդատվություն և կառավարում» միջոցառման նախատեսված են նաև ՋՕԸ-երի անձնակազմի վերապատրաստման, իրավաբանական, ֆինանսական և տեղեկատվական խորհրդատության, ՋՕԸ-երի համար կայքի պատրաստման, ոռոգման համակարգերի տվյալների գույքագրման, քարտեզագրման ծրագրային ապահովման ծախսերը, որոնց իրականացումը բազմակողմ համաձայնեցումների և մրցութային գործընթացների ժամանակատարության պատճառով նախատեսվում է իրականացնել 2025 թվականին և վճարումների համար անհրաժեշտ գումարը ներառվել է 2025 թվականի ՀՀ բյուջետային ֆինանսավորման հայտում։
	Հաշվի առնելով վերոգրյալը՝ 2024 թվականի պետական բյուեջում նախատեսված 80,000.0 հազ. դրամ հնարավոր է վերաբաշխել այլ միջոցառումների՝ նպաստելով դրանց առաջընթացին։
	1004-11006 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի և որռոգման համակարգի  կառուցման ծրագրի խորհրդատվություն և կառավարում» միջոցառման շրջանակներում դոնորի հետ քննարկումների արդյունքում նախատեսվում է «ՀՏԶՀ սերվերների արդիականացում և լարային ցանցի մոնտաժում» ոչ խորհրդատվական ծառայությունների իրականացում «31001 - Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում» միջոցառմամբ նախատեսված վարչական սարքավորումների (սերվերի) գնման փոխարեն։ Արդյունքում՝ անհրաժեշտ է ՀՀ 2024 թվականի պետական բյուջեում համապատասխան վերաբաշխումների միջոցով այս միջոցառման համար ավելացնել 11,921.0 դրամ գումար։ 
	1004-11007 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում ծրագրի խորհրդատվություն և կառավարում» միջոցառման նախատեսված են Կապսի ջրամբարի և օժանդակ կառուցվածքների կառուցման համար միջազգային փորձագետների մատուցվելիք ծառայությունների դիմաց վճարումների իրականացումը։ Քանի որ Կապսի ջրամբարի և օժանդակ կառուցվածքների կառուցման աշխատանքները նախատեսվածից ուշ և քիչ ծավալով են կատարվել, նախատեսված ծառայությունները ևս նախատեսվածից քիչ են մատուցվելու և նախատեսված միջոցների միայն մի մասն է օգտագործվելու։ 
	Հաշվի առնելով վերոգրյալը՝ 2024 թվականի պետական բյուեջում նախատեսված 41,000.0 հազ. դրամ հնարավոր է վերաբաշխել այլ միջոցառումների՝ նպաստելով դրանց առաջընթացին, ինչպես նաև՝ հաշվի առնելով ծրագրի շարունակականությունը 2026 թվականին։
	1004-11009 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր» միջոցառման շրջանակներում նախատեսվում է ֆինանսավորել «Ախուրյան գետի ջրային ռեսուրսների ինտեգրված կառավարման ծրագրի» Կապսի ջրամբարի և օժանդակ ենթակառուցվածքների կառուցման ծրագրի փորձագիտական ծառայությունների իրականացումը՝ շրջակա միջավայրի վրա սոցիալական գնահատման (ՇՄՍԱԳ) և այլ խորհրդատվական ծառայությունների մատուցման պայմանագրի շրջանակներում։ Քանի որ Կապսի ջրամբարի և օժանդակ կառուցվածքների կառուցման աշխատանքները նախատեսվածից ուշ և քիչ ծավալով են կատարվել, նախատեսված ծառայությունները ևս նախատեսվածից քիչ են մատուցվելու և նախատեսված միջոցների միայն մի մասն է օգտագործվելու։ 
	Հաշվի առնելով վերոգրյալը՝ 2024 թվականի պետական բյուեջում նախատեսված 9,099.8 հազ. դրամ հնարավոր է վերաբաշխել այլ միջոցառումների՝ նպաստելով դրանց առաջընթացին, կամ վերադարձնել ՀՀ պետական բյուջե։ Հարկ է նաև նշել, որ 2024 թվականին չիրականացվելիք մասը կտեղափոխվի 2026 թվական։

1004-11011 «Զարգացման ֆրանսիական գործակալության աջակցությամբ իրականացվող ոռոգման ոլորտի ֆինանսական կայունության և ոռոգման կառավարման կարողությունների բարելավման դրամաշնորհային ծրագրի խորհրդատվություն և կառավարում»  միջոցառման շրջանակներում նախատեսվում է խորհրդատվական ծառայությունների մատուցում ՀՀ կառավարությանը ոռոգման ոլորտի ընթացիկ բարեփոխումների հարցում։ Խորհրդատուի ընտրության մրցութային գործընթացը ավարտական փուլում է և նախատեսվում է ավարտել սույն թվականի սեպտեմբեր-հոկտեմբեր ամիսներին, որին կհաջորդի պայմանագրով նախատեսվող կանխավճարի վճարման գործընթացը։ Ըստ սահմանված ժամանակացույցի՝ մատուցվելիք ծառայությունների դիմաց վճարումները կտեղափոխվեն մյուս տարի և 2024 թվականի ՀՀ պետական բյուջեում այս միջոցառման մասով պլանավորված միջոցները՝ 283,775.9 հազ. դրամ, հնարավոր է վերաբաշխել այլ միջոցառումների կամ վերադարձնել ՀՀ պետական բյուջե՝ հաշվի առնելով ծրագրի շարունակականությունը 2026 թվականին։
1004-31001 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում» միջոցառման շրջանակներում նախատեսված են Վեդու ջրամբարի և ներտնտեսային ոռոգման համակարգերի կառուցման աշխատանքների իրականացման և որոշ վարչական սարքավորումների գնման գործընթացները։ Հաշվի առնելով 2023 թվականին փաստացի կատարված աշխատանքների ծավալները, Վեդու ջրամբարի կառուցման աշխատանքների իրականացման վերջնաժամկետի՝ առ 31.12.2024 թվականը, երկարաձգման, ինչպես նաև՝ ՀՀ կառավարության 14.09.2023թ. № 1581-Ն որոշմամբ Վեդու ջրամբարի կառուցման աշխատանքների իրականացման համար փոխարժեքի նվազման բացասական ազդեցությունը մեղմացնող միջոցառման շրջանակներում 1 եվրո = 500 դրամ փոխարժեքի կիրառման և այդ գումարների ՀՀ կառավարության համաֆինանսավորման միջոցներից վճարման հանգամանքը՝ վերահաշվարկվել են 2024 թվականի համար անհրաժեշտ ծախսերը։ Ավելին՝ ծրագրի շինարարական աշխատանքների ետերաշխիքային գումարների վճարումը տեղափոխվել է 2025 թվական։ 
	Միևնույն ժամանակ, միջոցառման շրջանակներում նախատեսված վարչական սարքավորումների (սերվերների) գնման փոխարեն 11006 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի և որռոգման համակարգի  կառուցման ծրագրի խորհրդատվություն և կառավարում» միջոցառման շրջանակներում նախատեսվում է «ՀՏԶՀ սերվերների արդիականացում և լարային ցանցի մոնտաժում» ոչ խորհրդատվական ծառայությունների իրականացում, որի արդյունքում նախատեսված 11,000.0 հազ. դրամ գումարը ենթակա է վերաբաշխման: 
Միջոցառման շրջանակներում ՀՀ պետական բյուջե վերադարձման ենթակա ընդհանուր գումարը կազմում է 303,200.0 հազ․ դրամ։ 	
1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» և 1004-31006 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի երկրորդ փուլի շրջանակներում ջրային տնտեսության ենթակառուցվածքների հիմնանորոգում» միջոցառումների շրջանակներում համատեղ ֆինանսավորվում է Կապսի ջրամբարի և օժանդակ կառուցվածքների կառուցման շինարարական աշխատանքների իրականացումը։ Եղանակային և այլ հանգամանքներով պայմանավորված՝ շինարարական աշխատանքները նախատեսվածից քիչ են կատարվելու և ՀՀ 2024 թվականի պետական բյուջեում այս միջոցառման համար նախատեսված միջոցներից հնարավոր է վերաբաշխումներ կատարել՝ հաշվի առնելով ծրագրի շարունակականությունը 2026-2027 թվականներին։ 
 Մյուս կողմից՝ այս միջոցառման շրջանակներում վարկային միջոցների մասհանման վերջնաժամկետն ավարտվել է 30.06.2024թ. և ընթացքի մեջ է այն մինչև 30.12.2026թ. երկարաձգման գործընթացը։ Հետևաբար՝ այս միջոցառման համար նախատեսված վարկային միջոցներն անհասանելի են և վճարումների ուղիղ մեթոդով վճարումներ չեն կարող իրականացվել։
Արդյունքում՝ վերոնշյալ միջոցառումների շրջանակներում «5112 - Շենքերի և շինությունների շինարարություն» հոդվածով ընդհանուր առմամբ ՀՀ պետական բյուջե է առաջարկվում վերադարձնել 5,856,649.2 հազ դրամ գումար։
	 1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում 2024 թվականին նախատեսված է նաև Կապսի ջրամբարը 25 մլն մ3-ի փոխարեն 60 մլն մ3 ծավալով կառուցելու համար անհրաժեշտ նախագծահետազոտական ծախսերի 517,512.0 հազ. դրամ գումարը։ Քանի որ այս կապակցությամբ պատասխանատու գերատեսչությունների և միջազգային դոնոր կազմակերպությունների միջև դեռևս ընթանում են բանակցություններ և քննարկումներ, նշված միջոցները 2024 թվականին չեն օգտագործվի տվյալ նպատակի շրջանակներում և վերաբաշխումների միոցով կարող են ուղղվել այլ ծրագրերի ֆինանսավորմանը կամ վերադարձվել ՀՀ պետական բյուջե։
	1004-31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում, հաշվի առնելով 2023 թվականին փաստացի կատարված վճարումները և պայմանագրերում ընթացիկ տարում կատարված փոփոխությունները,  2024 ՀՀ պետական բյուջեում անհրաժեշտ է  կատարել միջծրագրային վերաբաշխումներ 105,895.0 հազ. դրամի չափով՝ ապահովելով ծրագրի բնականոն ընթացքը։
	
2.2. «Սոցիալական ներդրումների և տեղական զարգացման ծրագիր» ծրագրի շրջանակներում նախատեսվում է՝
	1019-12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում»  միջոցառման շրջանակներում 2024 թվականին ակտիվ շարունակվում և մասամբ ավարտական փուլում են իրականացվող շինարարական աշխատանքները, որոնց ֆինանսավորման համար այս տարի անհրաժեշտ է ևս 112,400.0 հազ. դրամ միջոց։
	Մինչդեռ միջոցառման «5122 – Վարչական սարքավորումներ» հոդվածի շրջանակներում մատակարարման բոլոր պայմանագրերը կնքվել են, մատակարարումները մեծամասամբ ավարտվել են։ Այս հոդվածով ավելանում է 204,990.0 հազ. դրամ ՀՀ կառավարության համաֆինանսավորման միջոց՝ հաշվի առնելով 2024 թվականին իրականացված փաստացի ցուցանիշները և 2024 թվականի բյուջետային ֆինանսավորման հայտով ներկայացված ցուցանիշների անհամաչափ և զգալի կրճատման հանգամանքը։
	Արդյունքում՝ միջոցառման համար ՀՀ 2024 թվականի պետական բյոուջեում նախատեսված միջոցների նախատեսվում է ընդամենը նվազեցնել 92,590.0 հազ. դրամ։ 
	1019-12005 «ԱՄՆ ՄԶԳ աջակցությամբ իրականացվող Տեղականինքնակառավարման և ապակենտրոնացման բարեփոխումների դրամաշնորհային ծրագրի շրջանակներում Տեղական կառավարման համակարգերի հզորացում,ապակենտրոնացման գործընթացներին աջակցություն, պիլոտային ծրագրերի իրականացում»  միջոցառման շրջանակներում 2024 թվականին «5122 – Վարչական սարքավորումներ» հոդվածի շրջանակներում ՀՀ տարբեր մարզերում ծրագրի շահառուներին հատկացվել են ծրագրով նախատեսված էլեկտրական տեխնիկայի և կահույքի նախատեսված խմբաքանակները, ընթացքի մեջ է Թալին համայնքի արևային ֆոտովոլտային կայանի ձեռքբերման համար հայտարարված մրցութային գործընթացը։ Միևնույն ժամանակ, 2024 թվականի ՀՀ պետական բյուջեում նախատեսված միջոցների մի մասը՝ 66,000.0 հազ. դրամ չի օգտագործվի 2024 թվականին՝ մրցութային գործընթացների ժամանակատարության պատճառով և այդ գումարը հնարավոր է վերաբաշխել այլ միջոցառումների կամ վերադարձնել ՀՀ պետական բյուջե՝ հաշվի առնելով ծրագրի շարունակականությունը 2026 թվականին։ 

2.3.  «1072 Ջրամատակարարման և ջրահեռացման բարելավում» ծրագրի շրջանակներում նախատեսվում է՝
	1072-11004 «Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագիր»  միջոռացման շրջանակներում 2024 թվականին նախատեսվում էր աուդիտի պայմանագրի կնքում և ծրագրի մասնակի աուդիտի իրականացում՝ համապատասխան վճարմամբ։ Սակայն ծրագրի դոնոր կազմակերպությունների հետ քննարկման արդյունքում որոշվել, որ աուդիտի պայմանագրի ձեռքբերման մրցութային գործընթացները կիրականացվեն 2024 թվականին, իսկ ծրագրի աուդիտն ամբողջությամբ կիրականացվի 2025 թվականին։ Արդյունքում՝ ՀՀ 2024 թվականի պետական բյուջեով այս միջոցառման շրջանակներում նախատեսված 4,828.7 հազ. դրամ գումարն ամբողջությամբ ենթակա է ՀՀ պետական բյուջե վերադարձման։
1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման շրջանակներում նախատեսվում է ՀՀ հինգ բնակավայրերի՝ Ագարակ, Ուռուտ, Մարգարա, Խնածախ և Արզական, ջրամատակարարման և ջրահեռացման համակարգերի վերականգնման և կեղտաջրերի մաքրման կայանների կառուցման աշխատանքների իրականցում։ 2024 թվականին ավարտել են այս կապակցությամբ իրականացված նախագծահետազոտական աշխատանքները, ընթացքի մեջ են ծրագրի ընթացակարգերի համապատասխան մրցութային երկփուլ գործընթացները, ինչպես նաև՝ դոնորների հետ համաձայնեցումների քննարկում-բանակցությունները։ Քանի որ այս ծրագրի համաձայնեցումները և առաջադրած նախապայմանների բավարարման գործընթացները նախատեսվածից ավելի ժամանակատար են, իսկ ծրագրի դրամաշնորհային համաձայնագրի վերջնաժամկետը երկարաձգման գործընթացի համապատասխան փուլերով պետք է անցնի և դրամաշնորհային միջոցների մասհանում պետք է իրականացվի, կնքվելիք կապալի պայմանագրերով նախատեսվող կանխավճարները կվճարվեն 2025 թվականի տարեսկզբին, որից հետո էլ կմեկնարկեն շինարարական աշխատանքները։ 
Արդյունքում՝ ՀՀ 2024 թվականի պետական բյուջեում այս միջոցառման համար նախատեսված միջոցներից 1,302,953.5 հազ. դրամ գումարը հնարավոր է վերաբաշխել այլ միջոցառումների կամ վերադարձնել ՀՀ պետական բյուջե։ Հարկ է նաև նշել, որ 2024 թվականի համար նախատեսված ցուցանիշի նվազեցումը չի հանգեցնի 2025 թվականի համար նախատեսված ցուցանիշների ավելացմանը՝ հաշվի առնելով ծրագրի շարունակական բնույթը 2026 թվականին։
1072-31001 «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում», 
31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում»  և
31005 «Գերմանիայի զարգացման վարկերի բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագիր` երկրորդ փուլ» 
միջոցառումների շրջանակներում համատեղ ֆինանսավորվում է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագիրը, որի համար մեղմացնող միջոցառումներ կիրառելու թույլտվության վերաբերյալ հաստատվել էր ՀՀ կառավարության 01.06.2023թ.-ի № 877-Ա որոշումը՝ ծրագրի երեք շինարարական պայմանագրերի իրականացման վերջնաժամկետ էր սահմանված 31.05.2024թ.: Այս հանգամանքը հաշվի առնելով՝ նախատեսվել-հաշվարկվել էր ծրագրի համար 2024 թվականի բյուջետային ծախսերի ծավալը։ Սակայն, ծրագրի իրականացման փաստացի առաջընթացը, մասնավորապես՝ 2023 թվականին իրականացված աշխատանքների ծավալը և փաստացի վճարումները հաշվի առնելով, ՀՀ կառավարության 30.05.2024թ.-ի № 820-Ա որոշմամբ «Շիրակի Ջրմուղկոյուղի» ՓԲԸ սպասարկման տարածքի ջրամատակարարման և ջրահեռացման ենթակառուցվածքների վերականգնում» և «Լոռու և Արմավիրի մարզերի  ջրամատակարարման համակարգերի և կոյուղագծերի վերականգնում» պայմանագրերի իրականացման վերջնաժամկետները երկարաձգվել են առ 30.11.2024թ., իսկ «Հայջրմուղկոյուղի» ՓԲԸ Գեղարքունիքի, Վայոց Ձորի և Սյունիքի մարզերի սպասարկման տարածքի ջրամատակարարման և ջրահեռացման ենթակառուցվածքների վերականգնում» պայմանագրի իրականացման վերջնաժամկետը՝ առ 30.09.2024թ.: ՀՀ կառավարության վերոնշյալ որոշումներով ծրագրի շինարարական պայմանագրերի համար, որպես փոխարժեքի նվազման բացասական ազդեցությունը մեղմացնող միջոցառում, կիրառվում է 1 եվրո = 500 դրամ փոխարժեքը։ Այս կապակցությամբ 2024 թվականին անհրաժեշտ կլինի ընդամենը շուրջ 230,000.0 հազ. դրամ ՀՀ կառավարության համաֆինանսավորման հավելյալ միջոցներ։ 
Ծրագրի շինարարական աշխատանքների իրականացման վերջնաժամկետների երկարաձգմամբ պայմանավորված՝ համապատասխանաբար երկարաձգվել են նաև տեխնիկական վերահսկողության խորհրդատուների ժամանակի վրա հիմնված (time-based) պայմանագրերի ժամկետները և ավելացվել պայմանագրերի արժեքները։ Այս կապակցությամբ անհրաժեշտ է ևս 370,000.0 հազ. դրամ։ 
Հաշվի առնելով վերոգրյալը և ծրագրի բազմաղբյուր ֆինանսավորման առանձնահատկությունները՝ ՀՀ 2024 թվականի պետական բյուջեում անհրաժեշտ է կատարել միջծրագրային և միջհոդվածային համապատասխան վերաբաշխումներ՝ ծրագրի բնականոն ընթացքի, մասնավորապես՝ ընթացիկ շինարարական պայմանագրերի բարեհաջող ավարտի ապահովման համար՝ հաշվի առնելով նաև ծրագրի շարունակականությունը 2026 թվականին։
1072–31015 «Ջրամատակարարման և ջրահեռացման համակարգերի հիմնանորոգում որոշ բնակավայրերում»  միջոցառման շրջանակներում 2024 թվականին մեկնարկել են ՀՀ Լոռու մարզի Արդվի բնակավայրի ջրամատակարարման համակարգի  արտաքին և ներքին ցանցի կառուցման, օրվա կարգավորիչ 2 ջրամբարի (94,464.0 հազ. դրամ), ինչպես նաև՝ Մղարթ  բնակավայրի ջրամատակարարման համակարգի  արտաքին և ներքին ցանցի կառուցման, օրվա կարգավորիչ 2 ջրամբարի և պոմպակայանի կառուցման (155,636.0 հազ. դրամ)  աշխատանքները։ 2024 թվականին անհրաժեշտ է ընդամենը 250,100.0 հազ. դրամ։
Այս միջոցառման շրջանակներում նախատեսվում է նաև ՀՀ Սյունիքի մարզի Վաղատուր բնակավայրի խմելու ջրի աղբյուրակապերի հիմնանորոգման աշխատանքների իրականացում՝  118,747.1 հազ. դրամ, ինչպես նաև՝ 150 մ3 ՕԿՋ-ի և քլորակայանի կառուցում՝ 88,199.6 հազ. դրամ արժեքներով։ Այսինքն՝ ըստ ներկայացված նախագծանախահաշվային փաստաթղթերի, իրականացվելիք աշխատանքների համար ընդամենը կպահանջվի շուրջ 206,946.7 հազ. դրամ գումար։ 
Ավելին՝ այս միջոցառման շրջանակներում նախատեսվում է նաև «Արզնի 2 – Երևան» DN 1000 ջրատարի վթարային հատվածի հրատապ վերակառուցման աշխատանքների իրականացում՝ 443,633.6 հազ. դրամ ընդհանուր գումարով – համաձայն ներկայացված նախագծանախահաշվային փաստաթղթերի (կցվում են)։
2024թ. պետական բյուջեում այս միջոցառման համար անհրաժեշտ է տարեկան ընդհանուր նախատեսել 900,680.3 հազ. դրամ ՀՀ գումար։
ՀՀ վարչապետի Հայաստանի տարբեր մարզեր կատարած այցերի ընթացքում ի հայտ են եկել մի շարք առաջնահերթ լուծում պահանջող խնդիրներ, որոնց մի մասի իրականացումը հանձնարարվել է Հայաստանի տարածքային զարգացման հիմնադրամին։ Այս կապակցությամբ ՀՀ 2024 թվականի պետական բյուջեում անհրաժեշտ է ընդգրկել հետևյալ միջոցառումները.
1019-12007 «Համայնքների պոլիկլինիկաների տեխնիկական վերազինում» միջոցառման շրջանակներում նախատեսվում է Բյուրեղավանի պոլիկլինիկային տրամադրել բժշկական տարատեսակ սարքեր, լաբորատորիական ցենտրիֆուգներ և պարագաներ։ Բյուրեղավանի պոլիկլինիկայի գույքի և սարքավորումների ձեռքբերման գործընթացը հանձնարարվել է Հայաստանի տարածքային զարգացման հիմնադրամին։ Գնումների մասին ՀՀ օրենքի 15-րդ հոդվածի 6-րդ մասով իրականացված  մրցութային գործընթացների արդյունքում կնքված պայմանագրերը ֆինանսական միջոցների բացակայության պատճառով, սահմանված ընթացակարգի համաձայն, չեղարկվել են։ Անցկացված նոր մրցույթի արդյունքում միջոցառման համար անհրաժեշտ գումարը կազմում է 7,370.0 հազ. դրամ։ Ֆինանսավորման ապահովման դեպքում գույքի և սարքավորումների ձեռքբերման ընթացող գործընթացը բարեհաջող կավարտվի։
[bookmark: _Hlk169166358]1072-12004 «Մաքրման կայանների պահպանություն» միջոցառման շրջանակներում նախատեսվում է «Աէրացիա» կեղտաջրերի մաքրման կայանի տարածքի (3.5 հեկտար) պահնորդական պահպանման ծառայությունների իրականացում։ ՀՀ փոխվարչապետի հանձնարարությամբ (27.10.2023թ. № 03.1//37262-2023 գրություն) ՀՏԶՀ-ի կողմից իրականացվել է «Աէրացիա» կեղտաջրերի մաքրման կայանի տարածքի (3.5 հեկտար) պահնորդական պահպանման կազմակերպության ընտրության գնման գործընթացը՝ Գնումների մասին ՀՀ օրենքի 15-րդ հոդվածի 6-րդ մասով: Արդյունքում՝ անցկացված նոր մրցութային գործընթացի արդյունքում անհրաժեշտ գումարը կազմել է 16,986.0 հազ. դրամ։ Ֆինանսավորման ապահովման դեպքում պարեկային ծառայությունների ձեռքբերման նոր գործընթացը կմեկնարկի և բարեհաջող կավարտվի։

2.4. «1189 Ջրամատակարարման և ջրահեռացման բարելավում» ծրագրի շրջանակներում նախատեսվում է՝

[bookmark: _GoBack]	1189-12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  և 1189-12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառումների շրջանակներում 2024 թվականին դեռևս ավարտվել է 1 դպրոցի և ընթացքի մեջ են ևս 19 դպրոցների շինարարական աշխատանքները։ Ավելին՝ 10 նոր դպրոցների կառուցման համար մեկնարկման փուլում են կապալառուների ընտրության մրցութային գործընթացները, որոնց ավարտին հաջորդելու է կնքվելիք պայմանագրերով նախատեսվող կանխավճարների և մինչև տարեվերջ կատարվելիք աշխատանքների դիմաց վճարումների գործընթացները։ Հաշվի առնեով 2024 թվականին 1189-12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման շրջանակներում մասհանված վարկային միջոցների ծավալը և ծրագրի առանձնահատկությունները՝ նախատեսվում է 2024 թվականի ՀՀ պետական բյուջեում այս միջոցառմամբ նախատեսված 347,423.8 հազ. դրամ գումարը վերաբաշխել 1189-12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառմանը։ Ավելին՝ վերջինիս մասով 2024 թվականի համար բյուջետային ֆինանսավորման հայտով ներկայացված և ՀՀ պետական բյուջեով հաստատված ցուցանիշների բացասական տարբերությունը՝ անհրաժեշտ է 2024 թվականի ՀՀ պետական բյուջեում միջծրագրային վերաբաշխումների միջոցով սույն միջոցառման համար ապահովել 2,303,000.0 հազ. դրամ հավելյալ բյուջետային միջոցներ՝ ծրագրի իրականացման աննախադեպ բարձր տեմպն ու սահուն ընթացքը ապահովելու համար։ 

3.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության և Հայաստանի տարածքային զարգացման հիմնադրամի կողմից։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.Ակնկալվող արդյունք
Նախագծի ընդունմամբ խմելու ջրի համակարգեր կկառուցվեն Արդվի և Մղարթ  բնակավայրերում, կհիմնանորոգվի Վաղատուր բնակավայրի խմելու ջրի աղբյուրակապը և կկառուցվի 150 մ3 ՕԿՋ-ի և քլորակայանը, հնարավորինս սեղմ ժամկետում կվերակառուցվի «Արզնի 2 – Երևան» ջրատարի վթարային հատվածը՝  ինչպես նաև՝ կապահովվի ՀՀ տարածքային կառավարման և ենթակառուցվածքների նախարարության կողմից իրականացվող մի շարք ծրագրերով նախատեսված միջոցառումների բնականոն ընթացքը։

8.Կապը ռազմավարական փաստաթղթերի հետ.
Չկա:
